
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետությունում բարձրորակ տնկանյութերի աճեցմանն ու կանաչ գոտիների վերականգնմանն աջակցելու նպատակով <<Կանաչազարդ երկիր>> հասարակական կազմակերպությանը որպես նվիրաբերություն տրամադրելու համար Հայաստանի Հանրապետության գյուղատնտեսության նախարարությանը 2010 թվականի երրորդ եռամսյակում հատկացնել 3000.0 հազ. դրամ` Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով):

2. Հայաստանի Հանրապետության գյուղատնտեսության նախարարին` սույն որոշման 1-ին կետով հատկացված գումարը <<Կանաչազարդ երկիր>> հասարակական կազմակերպությանը տրամադրել նվիրաբերության պայմանագրի հիման վրա:
ՏԵՂԵԿԱՆՔ - ՀԻՄՆԱՎՈՐՈՒՄ
<<Հայաստանի Հանրապետության գյուղատնտեսության նախարարությանը գումար
հատկացնելու մասին>> Հայաստանի Հանրապետության կառավարության որոշման
ընդունման մասին
       <<Հայաստանի Հանրապետության գյուղատնտեսության նախարարությանը գումար հատկացնելու մասին>> որոշման ընդունումը պայմանավորված է <<Կանաչազարդ երկիր>> հասարակական կազմակերպության կողմից տնկանյութի աճեցմանն ու կանաչ գոտիների վերականգնմանն աջակցելու նպատակով:

<<Կանաչազարդ երկիր>> հասարակական կազմակերպությունն ակտիվորեն մասնակցում է հանրապետությունում իրականացվող անտառվերականգնման և անտառապատման աշխատանքներին: Կազմակերպության տնկարաններում աճեցված տնկանյութերը վերջին տարիներին անհատույց տրամադրվել են տարբեր մարզերին և <<Հայանտառ>> ՊՈԱԿ-ին: Կազմակերպության կողմից մշակվել և անհատույց տրամադրվել են անտառապատման մի շարք ծրագրեր:
Ներկայումս կազմակերպության տնկարաններում աճեցվում է մոտ 900 հազ տնկանյութ, որի մի մասն այս տարի կտրամադրվի անտառների վերականգնման և անտառապատման համար:






